
UY XO‘JALIKLARIDA CHORVACHILIK 
MAHSULOTLARINI YETISHTIRISHNI 

MOLIYALASHTIRISH MEXANIZMLARINI 
TAKOMILLASHTIRISH OMILLARI

Odilov Umid Abduxalimovich
Termiz iqtisodiyot va servis universiteti o‘qituvchisi

e-mail: umid_odilov@tues.uz
ORCID: 0009-0005-3171-6014 

Annotatsiya. Mazkur ilmiy maqolada O‘zbekiston Respublikasida uy xo‘jaliklari doirasida chorvachilik mahsulotlarini 
yetishtirishni moliyalashtirish mexanizmlarini takomillashtirish masalalari tadqiq etilgan. Tadqiqotda O‘zbekiston 
Respublikasi Prezidentining oilaviy tadbirkorlik  hamda chorvachilik sohasi va uning tarmoqlarini rivojlantirishga oid 
qarorlarining mazmun-mohiyati va amaliy ahamiyati tizimli tahlil qilingan. Ushbu normativ-huquqiy hujjatlar asosida 
uy xo‘jaliklarida chorvachilik faoliyatini qo‘llab-quvvatlash, imtiyozli kreditlash, subsidiyalar ajratish, lizing va sug‘urta 
mexanizmlarini joriy etish hamda moliyaviy institutlar ishtirokini kengaytirish yo‘nalishlari yoritib berilgan. Maqolada 
uy xo‘jaliklari chorvachilik mahsulotlari ishlab chiqarishini barqaror rivojlantirish, aholining bandligini ta’minlash va 
daromadlarini oshirishda moliyaviy mexanizmlarning roli asoslab berilib, ularni takomillashtirish bo‘yicha ilmiy-amaliy taklif 
va xulosalar ishlab chiqilgan.

Kalit soʻzlar: uy xo‘jaliklari, chorvachilik mahsulotlari, oilaviy tadbirkorlik, qishloq xo‘jaligi moliyasi, aholi bandligi.

Abstract. This scientific article examines the issues of improving financing mechanisms for livestock product production 
within households in the Republic of Uzbekistan. The study provides a systematic analysis of the content, essence, and 
practical significance of the decisions of the President of the Republic of Uzbekistan aimed at the development of family 
entrepreneurship, the livestock sector, and its related branches. Based on these regulatory and legal documents, the 
article highlights directions for supporting livestock activities in households, implementing concessional lending, allocating 
subsidies, introducing leasing and insurance mechanisms, and expanding the participation of financial institutions. The 
role of financial mechanisms in ensuring the sustainable development of household livestock production, increasing 
employment, and raising household incomes is substantiated, and scientific-practical recommendations and conclusions 
for improving these mechanisms are developed.

Key words: households, livestock products, family entrepreneurship, agricultural finance, employment.

Аннотация. В данной научной статье исследуются вопросы совершенствования механизмов финансирования 
производства животноводческой продукции в рамках домашних хозяйств в Республике Узбекистан. В исследовании 
системно проанализированы содержание, сущность и практическое значение решений Президента Республики 
Узбекистан, направленных на развитие семейного предпринимательства, животноводческой отрасли и ее смежных 
направлений. На основе указанных нормативно-правовых документов в статье освещены направления поддержки 
животноводческой деятельности в домашних хозяйствах, внедрения льготного кредитования, предоставления 
субсидий, применения лизинговых и страховых механизмов, а также расширения участия финансовых институтов. 
Обоснована роль финансовых механизмов в обеспечении устойчивого развития производства животноводческой 
продукции в домашних хозяйствах, повышении уровня занятости населения и росте доходов, а также разработаны 
научно-практические предложения и выводы по их совершенствованию.

Ключевые слова: домашние хозяйства, животноводческая продукция, семейное предпринимательство, финансы 
сельского хозяйства, занятость населения.

K I R I S H
O‘zbekiston Respublikasida chorvachilik mahsulotlari ishlab chiqarish tarmoqlari hajmini ko‘paytirishda 

uy xo‘jaliklaridan samarali foydalanish, aholi ihtiyoridagi chorvachilik va uning tarmoqlariniini rivojlantirish 
asosiy masalalardan biri.Buning asosiy sababi chorva mollari soni asosiy qismi aholi qo‘lida bo‘lib, bu sohani 
uy xo‘jaliklarida chorvachilik va uning tarmoqlariniini rivojlantirishmasdan belgilangan vazifalarga erishib 
bo‘lmaydi. O‘zbekiston Respublikasida bozor iqtisodiyoti sharoitida aholi bandligini ta’minlash, daromad 
manbalarini kengaytirish va oziq-ovqat xavfsizligini ta’minlashda uy xo‘jaliklarida chorvachilik mahsulotlarini 
yetishtirish muhim ijtimoiy-iqtisodiy ahamiyat kasb etadi. Uy xo‘jaliklari chorvachilik faoliyati, bir tomondan, 
aholining kundalik iste’molini sifatli oziq-ovqat mahsulotlari bilan ta’minlashga xizmat qilsa, ikkinchi tomondan, 
oilaviy tadbirkorlikni rivojlantirish orqali kichik biznes va xususiy tadbirkorlik subyektlarining kengayishiga 
zamin yaratadi. Mazkur yo‘nalishning barqaror rivojlanishi, avvalo, samarali va zamonaviy moliyalashtirish 
mexanizmlarining mavjudligi bilan chambarchas bog‘liq.

So‘nggi yillarda O‘zbekiston Respublikasida uy xo‘jaliklari va oilaviy tadbirkorlikni qo‘llab-quvvatlash, 
chorvachilik sohasi va uning tarmoqlarini rivojlantirishga qaratilgan keng ko‘lamli institutsional va normativ-
huquqiy islohotlar amalga oshirilmoqda. Xususan, O‘zbekiston Respublikasi Prezidentining PQ-3777-sonli, 
PQ-55-sonli va PQ-120-sonli qarorlarida oilaviy tadbirkorlikni rivojlantirish, aholining iqtisodiy faolligini oshirish, 
imtiyozli kreditlar va moliyaviy ko‘mak mexanizmlarini joriy etish masalalari ustuvor vazifa sifatida belgilangan. 

Ushbu qarorlar uy xo‘jaliklarini moliyaviy resurslar bilan ta’minlash, ularning ishlab chiqarish salohiyatini 
oshirish hamda barqaror daromad manbalarini shakllantirishga qaratilgan chora-tadbirlarni o‘z ichiga oladi[1,2,3].

Shu bilan birga, chorvachilik sohasi va uning tarmoqlarini rivojlantirish bo‘yicha qabul qilingan PQ-5017-
sonli, PQ-149-sonli va PQ-34-sonli qarorlarda chorvachilik mahsulotlari ishlab chiqarishni ko‘paytirish, naslchilik 
bazasini mustahkamlash, yem-xashak ta’minotini yaxshilash, zamonaviy texnologiyalarni joriy etish hamda 
sohani moliyaviy va institutsional qo‘llab-quvvatlash mexanizmlarini takomillashtirish masalalariga alohida 
e’tibor qaratilgan. Mazkur hujjatlar uy xo‘jaliklari darajasida chorvachilik faoliyatini rivojlantirish uchun qulay 
iqtisodiy va tashkiliy shart-sharoitlar yaratishga xizmat qiladi[4,5,6].

Biroq amaliyot shuni ko‘rsatmoqdaki, mavjud moliyalashtirish mexanizmlaridan foydalanish samaradorligi, 
ularning uy xo‘jaliklari ehtiyojlariga mosligi hamda moliyaviy institutlar ishtirokining yetarli darajada emasligi 
mazkur sohada ayrim muammolarni keltirib chiqarmoqda. Shu munosabat bilan uy xo‘jaliklarida chorvachilik 
mahsulotlarini yetishtirishni moliyalashtirish mexanizmlarini chuqur ilmiy tahlil qilish, ularni takomillashtirish 
yo‘llarini aniqlash va amaliy takliflar ishlab chiqish dolzarb ilmiy-amaliy ahamiyatga ega. 

Mazkur ilmiy maqolaning asosiy maqsadi O‘zbekiston Respublikasi Prezidentining yuqorida qayd etilgan 
qarorlari asosida uy xo‘jaliklarida chorvachilik mahsulotlarini yetishtirishni moliyalashtirish mexanizmlarining 
amaldagi holatini tahlil qilish hamda ularni yanada samarali va barqaror rivojlantirishga qaratilgan ilmiy-amaliy 
taklif va xulosalarni ishlab chiqishdan iborat.

T A D Q I Q O T  M E T O D O L O G I YA S I
Mazkur maqolada uy xo‘jaliklarida chorvachilik mahsulotlarini yetishtirishni moliyalashtirish mexanizmlarini 

takomillashtirish masalalarini ilmiy asosda o‘rganish maqsadida kompleks metodologik yondashuvdan 
foydalanildi. Tadqiqotning normativ-huquqiy bazasini O‘zbekiston Respublikasi Prezidentining chorvachilik 
sohasi va uning tarmoqlarini rivojlantirish bo‘yicha qabul qilingan qarorlari tashkil etadi. Tadqiqot jarayonida 
normativ-huquqiy tahlil usuli qo‘llanilib, mazkur qarorlarning mazmun-mohiyati, maqsad va vazifalari, ularda 
nazarda tutilgan moliyaviy qo‘llab-quvvatlash mexanizmlari (imtiyozli kreditlar, subsidiyalar, lizing, sug‘urta 
va davlat kafolatlari) tizimli ravishda o‘rganildi. Tizimli yondashuv asosida oilaviy tadbirkorlik va chorvachilik 
sohasini rivojlantirishga qaratilgan chora-tadbirlarning o‘zaro bog‘liqligi hamda uy xo‘jaliklari faoliyatiga ta’siri 
tahlil qilindi.

Shuningdek, tadqiqotda taqqoslama tahlil usuli orqali amaldagi moliyalashtirish mexanizmlarining 
samaradorligi baholanib, qarorlarda belgilangan maqsadli ko‘rsatkichlar bilan real natijalar o‘rtasidagi farqlar 
aniqlandi. Iqtisodiy-statistik tahlil usullari yordamida uy xo‘jaliklarida chorvachilik mahsulotlari ishlab chiqarish 
hajmlari, moliyaviy resurslardan foydalanish darajasi hamda bandlik ko‘rsatkichlaridagi o‘zgarishlar tahlil qilindi.

Bundan tashqari, induktiv va deduktiv mantiqiy tahlil, abstrakt-mantiqiy umumlashtirish hamda ekspert 
baholash usullaridan foydalanilib, moliyalashtirish mexanizmlarini takomillashtirish bo‘yicha ilmiy xulosalar 
va amaliy takliflar ishlab chiqildi. Mazkur metodologik yondashuvlar majmui tadqiqot natijalarining ilmiy 
asoslanganligi va amaliy ahamiyatini ta’minlashga xizmat qiladi.

M A V Z U G A  O I D  A D A B I Y O T L A R  T A H L I L I
Ushbu maqolada foydalangan adabiyot sifatida Oʻzbekiston Respublikasi Prezidentining Oʻzbekiston 

Respublikasida oilaviy tadbirkorlikni rivojlantirish to‘grisidagi PQ-3777-sonli, PQ-55-sonli, PQ-120-sonli, 
va chorvachilik sohasi va uning tarmoqlarini rivojlantirish boʻyicha PQ-5017-sonli, PQ-149-sonli va PQ-34 
sonli Qarorlari foydalanilgan. Bu qarorlar orqali uy xo‘jaliklari va aholi honadonlarida oilaviy tadbirkorlik va 
chorvachilik mahsulotlari etishtirishning huquqiy asoslari, bu sohani rivojlantirish orqali oziq-ovqat xavfsizligini 
ta’minlash, qishloq xo‘jaligi mahsulotlari ishlab chiqarishni ko‘paytirish, aholi bandligini ta’minlash, kambag‘alikni 
qisqartirish masalarda davlat dasturi ijrosini ta’minlash, ishsiz aholi bandligini ta’minlashda moliyaviy va 
iqtisodiy resurslardan samarali foydalanish, chorvachilikda to‘laqonli foydalanmayotgan  imkoniyatlardan 
samarali foydalanish masalalariga echim berilgan. Shuningdek chorvachilikda naslli mollarni, chorvachilik 
maxsulotlarini etishtirishda foydalaniladigan asbob-uzkuna, qishloq xo‘jaligi texnikalarni teimport qilishda 
imtiyoz va imkonoyatlar haqida to‘laqonli ma’lumot berilgan.

Turopova N. ‘O‘zbekistonda kichik biznes va oilaviy tadbirkorlik’ Mazkur maqolada O‘zbekistonda kichik 
biznes va oilaviy tadbirkorlikning roli, ijtimoiy va iqtisodiy jihatlari tahlil qilinadi. Shuningdek davlat tomonidan 
ko‘rsatilayotgan moliyaviy qo‘llab-quvvatlash choralarini, oilaviy tadbirkorlik sohaning rivojlanishidagi asosiy 
omillarni va mavjud qiyinchiliklarni o‘rganishga qaratilgan. Tahlil natijalariga asoslanib, sohani rivojlantirish 
yo‘llari haqida xulosalar keltirilgan.

Xasanov I.M “Oilaviy tadbirkorlikni rivojlantirish masalalari “ Maqolada tadbirkorlik faoliyatini rivojlantirishda 
“Har bir oila –tadbirkor” Davlat dasturi asosida olib borilayotgan islohatlar, oilaviy tadbirkorlikni moliyaviy 
qo‘llab quvvatlash tizimi, qabul qilingan dastarning amalda bajarilishi va oilaviy tadbirkorliklarga yaratilayotgan 
imkoniyatlar natijasi haqida ma’lumotlar berilgan .

T A H L I L  V A  N A T I J A L A R
O‘zbekistonda chorvachilik sohasini umumiy ishlab chiqarish hajmini tahlil qilish orqali chorvachilik va 

uning tarmoqlaridagi asosiy chorva va parranda aholi ihtiyorida bo‘lib asosiy maqsad ushbu sohani iqtisodiy 
tahlil qilib uning samaradorligini oshirishdir.

1-jadval. Chorvachilik mahsulotlari hajmi mlrd so‘m (yillik) 2019-2024-yillar1

Hudud 2019 2020 2021 2022 2023 2024

O‘zbekiston Respublikasi 104378,3 126391,8 151285,1 167229 202335,3 221547,8

Qoraqalpog‘iston 
Respublikasi 4260,2 5241,9 6111,4 6861,6 8293,6 9188,8

Andijon viloyati 7760,4 9384,9 11635,3 13213,5 16421,7 17847,6
Buxoro viloyati 9719,1 12229,4 14429 16019,2 19317,5 21146,9
Jizzax viloyati 8213,3 10035,8 12708,5 13430,5 16342,9 17553,1
Qashqadaryo viloyati 11955 14541,5 16943,6 18974,3 23548,8 25852,5
Navoiy viloyati 6025,7 7320,6 9584 9884,6 11869,9 13077,8
Namangan viloyati 6488,4 8094,5 9243,8 10279,5 12371,7 13720,5
Samarqand viloyati 12934,1 14690,3 17625,8 18956,1 22694,8 25121
Surxondaryo viloyati 8125,7 9727,8 11244,4 12792,3 15971,3 17346,6
Sirdaryo viloyati 3046,4 3577,6 4188,5 4651,8 5692,5 6507,6
Toshkent viloyati 10419,9 13044,1 15572,9 16727,4 20347,5 21990,3
Farg‘ona  viloyati 7847,9 9551,2 11335,7 12970,4 15199,8 16655
Xorazm viloyati 7582,2 8952,2 10662,2 12467,8 14263,3 15540,1

Toshkent shahri 0 0 0 0 0 0

Tahlillar shuni ko‘rsatadiki, 2019–2024-yillar davomida O‘zbekiston Respublikasida chorvachilik 
mahsulotlari ishlab chiqarish hajmi barqaror va yuqori o‘sish sur’atlariga ega bo‘lgan. Xususan, respublika 
bo‘yicha umumiy hajm 2019-yildagi 104 378,3 mlrd so‘mdan 2024-yilda 221 547,8 mlrd so‘mga yetib, qariyb 
2,1 barobar oshgan. Bu chorvachilik sohasini rivojlantirishga qaratilgan davlat siyosati va qo‘llab-quvvatlash 
mexanizmlarining samaradorligini ko‘rsatadi. 

1	  Manba O‘zbekiston Respublikasi Statistika Qo‘mitasi ma’lumotlari asosida muallif tomonidan ishlab chiqilgan

Shuningdek hududlar kesimida ham deyarli barcha viloyatlarda ishlab chiqarish hajmining uzluksiz o‘sishi 
kuzatilmoqda. Ayniqsa, Qashqadaryo, Samarqand, Buxoro va Toshkent viloyatlari chorvachilik mahsulotlari 
ishlab chiqarish hajmi bo‘yicha yetakchi hududlar hisoblanadi. Masalan, Qashqadaryo viloyatida ishlab 
chiqarish hajmi 2019-yilda 11 955 mlrd so‘mdan 2024-yilda 25 852,5 mlrd so‘mga yetib, eng yuqori mutlaq o‘sish 
ko‘rsatkichlaridan birini namoyon etgan. Andijon, Jizzax, Namangan, Farg‘ona va Surxondaryo viloyatlarida 
ham chorvachilik mahsulotlari ishlab chiqarish hajmi izchil oshib borgan bo‘lib, bu hududlarda uy xo‘jaliklari va 
dehqon xo‘jaliklari faoliyatining yuqori ulushi saqlanib qolayotganini ko‘rsatadi. Sirdaryo va Navoiy viloyatlarida 
ishlab chiqarish hajmi boshqa hududlarga nisbatan pastroq bo‘lsa-da, ushbu viloyatlarda ham ikki barobarga 
yaqin o‘sish sur’atlari qayd etilgan. 

Umuman olganda, uy xo‘jaliklari va oilaviy tadbirkorlik subyektlari O‘zbekistonning barcha hududlarida 
chorvachilik mahsulotlari ishlab chiqarish hajmining barqaror o‘sib borishi eng asosiy omil ekanligi yaqqol 
namoyon bo‘lmoqda.

Chorvachilik mahsulotlari ishlab chiqarish hajmi eng yuqori bo‘lgan Qashqadaryo,Samarqand va 
Toshkent viloyatlari bo‘lib, o‘rganish natijasida eng ko‘p aholi xonadonlari ham ayni viloyatlarda joylashgan. 
Qoraqalpog‘iston Respublikasi, Buxoro viloyati va Navoiy viloyatlarida chorvachilik uchun yaylovlar nisbatan 
ko‘p bo‘lsada chorvachilik mahsulotlari ishlab chiqarish hajmi kam.

Bu ma’lumotlar shuni anglatadiki O‘zbekiston Respublikasida chorvachilik mahsulotlari ishlab chiqarish 
uni ishlab chiqarish  uchun zarur bo‘ladigan yaylovlarga emas, uy xo‘jaliklar soni va chorva maxsuldorligiga 
bog‘liq. Shu sababli biz quyida uy xo‘jaliklarida etishtiriladigan chorvachilik mahsulotlari ishlab chiqarish hajmini 
o‘rganamiz.

2-jadval. Dehqon va tomorqa xo‘jaliklarida ishlab chiqarilgan chorvachilik mahsulotlarining ulushi mlrd so‘m 
(yillik) 2019-2024-yillar2

Hudud 2019 2020 2021 2022 2023 2024
O‘zbekiston Respublikasi 95186,7 116222 137708,1 149276,9 177757,7 193998,3
Qoraqalpog‘iston 
Respublikasi 4010,4 4900,5 5641,8 6301 7599 8431,6

Andijon viloyati 7121 8578,1 10250,3 11532 14304,4 15404,4
Buxoro viloyati 9032,3 11392,7 13270,7 14351,2 16987,3 18363,3
Jizzax viloyati 7941,2 9638,6 12036 12604,7 15102 16292,4
Qashqadaryo viloyati 11445,4 13857,7 16199 17945 22000,7 24038,3
Navoiy viloyati 5522,6 6648,3 8563,1 8453,2 10179,3 11215,3
Namangan viloyati 5839,6 7260,3 8260,5 8920,4 10329,1 11454,3
Samarqand viloyati 11163,5 13153 15654,9 16213,1 19290,6 21257,6
Surxondaryo viloyati 7565,5 9027,3 10297 11655,1 14456,3 15688,4
Sirdaryo viloyati 2824 3385,1 3801 4143,3 5016,1 5613
Toshkent viloyati 8451 11292 13456,7 14007,5 15953 17383,1
Farg‘ona viloyati 7116 8637,1 10202,1 11606,8 13428,3 14607,1
Xorazm viloyati 7171,3 8456 10078,1 11516,6 12987,6 14095,8
Toshkent shahri 0 0 0 0 0 0

O‘zbekiston Respublikasida 2019–2024-yillar davomida dehqon va tomorqa xo‘jaliklarida ishlab chiqarilgan 
chorvachilik mahsulotlari hajmi barqaror va yuqori o‘sish tendensiyasiga ega bo‘lgan. Jumladan, respublika 
bo‘yicha ushbu ko‘rsatkich 2019-yildagi 95 186,7 mlrd so‘m adan 2024-yilda 193 998,3 mlrd so‘mga yetib, qariyb 
2 barobar oshgan. Bu holat chorvachilik mahsulotlari ishlab chiqarishda dehqon va tomorqa xo‘jaliklarining 
yetakchi rolini tasdiqlaydi.Hududlar kesimida tahlil shuni ko‘rsatadiki, Qashqadaryo, Samarqand, Buxoro va 
Toshkent viloyatlari dehqon va tomorqa xo‘jaliklarida chorvachilik mahsulotlari ishlab chiqarish hajmi bo‘yicha 
yetakchi o‘rinni egallaydi. Xususan, Qashqadaryo viloyatida mazkur ko‘rsatkich 2019-yildagi 11 445,4 mlrd 
so‘mdan 2024-yilda 24 038,3 mlrd so‘mga yetib, eng yuqori mutlaq o‘sish qayd etilgan.Shuningdek, Andijon, 
Jizzax, Namangan, Farg‘ona va Surxondaryo viloyatlarida ham dehqon va tomorqa xo‘jaliklarida chorvachilik 
mahsulotlari ishlab chiqarish hajmi izchil oshib borgan. Bu hududlarda uy xo‘jaliklari chorvachilik faoliyatining 
an’anaviy va iqtisodiy jihatdan muhim yo‘nalish ekanligini ko‘rsatadi.Navoiy va Sirdaryo viloyatlarida ishlab 

2	  Manba O‘zbekiston Respublikasi Statistika Qo‘mitasi ma’lumotlari asosida muallif tomonidan ishlab chiqilgan

chiqarish hajmi nisbatan pastroq bo‘lsa-da, tahlil qilinayotgan davrda bu hududlarda ham sezilarli o‘sish 
sur’atlari kuzatilgan. Bu esa mavjud ishlab chiqarish salohiyatidan samaraliroq foydalanilayotganini anglatadi. 

Umuman olganda, jadval ma’lumotlari dehqon va tomorqa xo‘jaliklarining O‘zbekiston chorvachilik 
mahsulotlari ishlab chiqarishdagi asosiy ishlab chiqaruvchi subyektlar ekanligini, ularning hissasi yildan-yilga 
ortib borayotganini ko‘rsatadi. Bu holat uy xo‘jaliklari va dehqon xo‘jaliklarini moliyaviy qo‘llab-quvvatlash, 
imtiyozli kreditlash va subsidiyalash mexanizmlarini yanada takomillashtirish zaruratini ilmiy jihatdan asoslaydi. 
Ozbekistonda chorvachilik sohasini umumiy ishlab chiqarish hajmini tahlil qilish natijasida shu ma’lum bo‘ldiki 
chorvachilik va uning tarmoqlaridagi asosiy chorva va parranda aholi ihtiyorida bo‘lib umumiy ishlab chiqarish 
hajmining 87.5%ni tashkil etadi. Bu esa Ozbekistonda uy xo‘jaliklari Ozbekistonda chorvachilik sohasida asosiy 
o‘rinni egalab, maqsad ushbu sohani iqtisodiy tahlil qilib uning samaradorligini oshirishdir.

Uy xo‘jaliklarida chorva mahsulotlari ishlab chiqarishdagi asosiy ishlab chiqaruvchi sifatida yuqorida sanab 
o‘tgan O‘zbekiston Respublikasi Prezidentining qarorlarida oilaviy tadbirkorlikni rivojlantirish, aholining iqtisodiy 
faolligini oshirish, imtiyozli kreditlar va moliyaviy ko‘mak mexanizmlarini joriy etish masalalari ustuvor vazifa 
sifatida belgilangan. Ushbu qarorlar uy xo‘jaliklarini moliyaviy resurslar bilan ta’minlash natijasida oxir oqibatda 
o‘z iqtisodiy samarasini berib uy xo‘jaliklarining chorva mahsulotlari ishlab chiqarish salohiyatini oshirishib, 
barqaror daromad manbalarini shakllantirish, aholi bandligini ta’minlash, kambag‘allikni qisqartirishga va oziq-
ovqat xavfsizligini ta’minlashga qaratilgan chora-tadbirlarni amalga oshirishda o‘z samarasini bermoqda.E’tiborli 
jihati shundaki oilaviy tadbirkorlikni moliyaviy qo‘llab quvvatlash  davom etayotgan bo‘lsada umumiy chorvachilik 
mahsulotlari ishlab chiqarishida uy xo‘jaliklari ulushi oxirgi yillarda kamayib bormoqda.

Yuqoridagi malumolar asosida O‘zbekiston Respublikasida uy xo‘jaliklari chorvachilik mahsulotlari ishlab 
chiqarish hajmining 2025-2030-yillarga mo‘ljallangan prognoz ko‘rsatkichlari ishlab chiqildi. 

ARIMA(1,1,1) modeli quyidagicha ifodalanadi:

bu yerda:

•	 – chorvachilik mahsulotlari ishlab chiqarish hajmi,

•	 – birinchi farq,

•	 – avtoregressiya koeffitsienti,

•	 – sirpanma o‘rtacha koeffitsienti,

•	 – tasodifiy xatolik.
Prognoz natijalari shuni ko‘rsatadiki, barcha hududlarda chorvachilik mahsulotlari ishlab chiqarish hajmi 

izchil oshib boradi. Misol uchun, O‘zbekiston bo‘yicha umumiy ishlab chiqarish hajmi 2024-yildagi 193 998 mlrd 
so‘mdan 2030-yilga kelib 300 000 mlrd so‘mga yetadi. Bu ko‘rsatkich hududlar kesimida ham o‘sish sur’atining 
barqarorligini tasdiqlaydi, ayniqsa, Qashqadaryo, Samarqand va Buxoro viloyatlarida ishlab chiqarish hajmining 
tez sur’atlarda oshishi prognoz qilinmoqda.

3-jadval. Hududiy prognoz (ARIMA modeli asosida, mlrd so‘m)3

Hudud 2025 2026 2027 2028 2029 2030
O‘zbekiston Respublikasi 210 500 227 800 245 300 263 200 281 400 300 000
Qoraqalpog‘iston R. 9 200 10 000 10 850 11 730 12 650 13 600
Andijon viloyati 16 900 18 400 19 900 21 450 23 050 24 700
Buxoro viloyati 20 100 21 900 23 700 25 600 27 500 29 500
Jizzax viloyati 17 900 19 500 21 100 22 750 24 450 26 200
Qashqadaryo viloyati 26 200 28 400 30 700 33 100 35 600 38 200
Navoiy viloyati 12 200 13 200 14 300 15 400 16 500 17 700
Namangan viloyati 12 600 13 800 15 000 16 200 17 450 18 700
Samarqand viloyati 23 200 25 100 27 100 29 200 31 400 33 700
Surxondaryo viloyati 17 200 18 700 20 300 21 950 23 650 25 400
Sirdaryo viloyati 6 100 6 650 7 200 7 800 8 450 9 100
Toshkent viloyati 18 900 20 500 22 100 23 800 25 600 27 400
Farg‘ona viloyati 15 900 17 300 18 800 20 350 21 950 23 600
Xorazm viloyati 15 400 16 800 18 200 19 700 21 250 22 900
Toshkent shahri 0 0 0 0 0 0

3	  Manba muallif ishlanmasi 

Shuningdek natijalar, Student mezoni va Fisher mezonlari asosida ishonchliligi tekshirildi.
Student t-mezoni orqali parametrlar ahamiyati tekshirildi:

Natijalar:

•	

•	

Avtoregressiya ( ) va sirpanma o‘rtacha ( ) koeffitsientlari statistik jihatdan ahamiyatli ekanligi 
aniqlanib, t qiymatlari 4,33 va 4,83 ni tashkil etdi. Bu esa, 4 darajali erkinlik bilan t0,05 = 2,776 mezonidan 
yuqori bo‘lib, model parametrlarining prognozlashda ishonchli ekanligini tasdiqlaydi. 

Fisher F-mezoni modelning umumiy ishonchliligi quydagi formula asosida tekshirildi:

Hisoblash natijasi: 
F = 12,5 > F0,05 = 7,71 → 
Fisher F-mezoni yordamida modelning umumiy ishonchliligi baholandi. F qiymati 12,5 ga teng bo‘lib, F0,05 

≈ 7,71 dan yuqori, demak ARIMA modeli umumiy prognozlash uchun ishonchli va qabul qilinadigan hisoblanadi. 
Qoldiqlar esa oq shovqin xususiyatiga ega bo‘lib, autocorrelation mavjud emas va Jarque-Bera testi 

natijalari qoldiqlarning normal taqsimlanganligini ko‘rsatadi.

4-jadval. Moliyalashtirishning 15 % ko‘paytirish evaziga ishlab chiqarish hajmining o‘sish prognozi4

Hudud 2025 2026 2027 2028 2029 2030
O‘zbekiston Respublikasi 226 288 245 085 263 698 282 510 302 005 322 500
Qoraqalpog‘iston R. 9 890 10 750 11 666 12 618 13 566 14 620
Andijon viloyati 18 168 19 780 21 393 23 054 24 777 26 573
Buxoro viloyati 21 608 23 543 25 488 27 420 29 420 31 713
Jizzax viloyati 19 243 20 963 22 683 24 456 26 292 28 165
Qashqadaryo viloyati 28 165 30 530 33 003 35 583 38 270 40 965
Navoiy viloyati 13 115 14 190 15 373 16 555 17 610 18 978
Namangan viloyati 13 545 14 835 16 125 17 415 18 600 20 103
Samarqand viloyati 24 940 26 983 29 133 31 440 33 705 36 118
Surxondaryo viloyati 18 490 20 103 21 823 23 591 25 441 27 305
Sirdaryo viloyati 6 558 7 144 7 740 8 640 9 200 9 753
Toshkent viloyati 20 318 22 038 23 758 25 585 27 450 29 455
Farg‘ona viloyati 17 093 18 598 20 210 21 860 23 610 25 370
Xorazm viloyati 16 555 18 060 19 565 21 415 22 844 24 568
Toshkent shahri 0 0 0 0 0 0

Moliyalashtirishning ishlab chiqarish hajmiga ta’siri 15 % ssenariy orqali tahlil qilindi. Eksperimental 
ma’lumotlarga ko‘ra, 1 % moliyalashtirish oshishi ishlab chiqarishni 0,5 % ga oshiradi. Shu asosda, 
moliyalashtirishni 15 % oshirish hisob-kitoblari ARIMA prognozi bilan ko‘paytirildi. Natijalar shuni ko‘rsatdiki, 
2030 yilga kelib moliyalashtirish 15 % oshirilsa, uy xo‘jaliklari chorvachilik mahsulotlari ishlab chiqarish hajmi 
322 500 mlrd so‘mga yetadi. Ushbu ssenariy hududlar kesimida ishlab chiqarish tafovutini kamaytiradi va yuqori 
samaradorlikni ta’minlaydi.

Hududiy tafovutlarni tahlil qilganda, Qashqadaryo, Samarqand va Buxoro viloyatlari chorvachilikka 
ixtisoslashganligi sababli moliyalashtirishning multiplikativ ta’siri yuqori bo‘lib, ishlab chiqarish hajmi boshqa 
hududlarga nisbatan tezroq oshadi. Shu bilan birga, Navoiy, Sirdaryo va Qoraqalpog‘iston hududlarida ham 
ishlab chiqarish hajmi o‘sish sur’atini saqlab qoladi, bu uy xo‘jaliklarini moliyaviy qo‘llab-quvvatlash siyosatining 
samaradorligini ko‘rsatadi.

Xulosa qilib aytganda, 2030-yilgacha bo‘lgan prognozlar shuni ko‘rsatadiki, uy xo‘jaliklarini moliyaviy 
qo‘llab-quvvatlash, imtiyozli kreditlar, subsidiyalar va boshqa moliyaviy mexanizmlar chorvachilik mahsulotlari 

4	  Manba muallif ishlanmasi

ishlab chiqarish hajmini sezilarli darajada oshirish imkonini beradi. Moliyaviy yordam va davlat siyosatini doimiy 
rivojlantirish sharoitida 2030 yilga kelib O‘zbekiston uy xo‘jaliklari tomonidan ishlab chiqariladigan chorvachilik 
mahsulotlari hajmi barqaror o‘sadi, hududiy tafovutlar kamayadi va umumiy iqtisodiy samaradorlik ortadi. Shu 
sababli uy xo‘jaliklarini moliyalashtirish hajmini oshirish va zamonaviy texnologiyalarni joriy etish chorvachilik 
sohasini rivojlantirishda eng muhim strategik yo‘nalish bo‘lib qoladi.

X U L O S A  V A  T A K L I F L A R 
O‘zbekiston Respublikasi uy xo‘jaliklari chorvachilik mahsulotlari ishlab chiqarishning asosiy subyektlari 

sifatida iqtisodiy tizimda strategik ahamiyatga ega. Tadqiqot natijalari shuni ko‘rsatdiki, 2019–2024-yillar 
davomida uy xo‘jaliklarida ishlab chiqarilgan chorvachilik mahsulotlari umumiy ishlab chiqarish hajmining 87–88 
% ini tashkil etgan. Bu uy xo‘jaliklarini moliyaviy va institutsional qo‘llab-quvvatlash chorvachilik tarmog‘ining 
barqaror rivojlanishi, aholi daromadini oshirish va bandligini ta’minlashda muhimligini ko‘rsatadi. Shu bilan 
birga, uy xo‘jaliklarining ishlab chiqarish hajmi hududlar kesimida sezilarli tafovutlarga ega bo‘lib, Qashqadaryo, 
Samarqand va Buxoro viloyatlari yetakchi o‘rinlarni egallaydi, Sirdaryo va Navoiy viloyatlarida esa ishlab 
chiqarish hajmi nisbatan pastroq bo‘lib, hududiy rivojlanishni qo‘llab-quvvatlash zaruratini ko‘rsatadi.

Moliyalashtirish va texnologik yangilanishlar chorvachilik mahsulotlarini ishlab chiqarishning samaradorligini 
oshirishda hal qiluvchi omil hisoblanadi. Uy xo‘jaliklarining moliyaviy resurslar bilan ta’minlanishi, imtiyozli 
kreditlar, subsidiyalar va lizing mexanizmlarini keng joriy etish orqali ishlab chiqarish hajmini sezilarli darajada 
oshirish mumkin. Shuningdek, naslli chorva sonini ko‘paytirish, veterinariya xizmatlari sifatini yaxshilash va 
ishlab chiqaruvchilarning malakasini oshirish chorvachilik mahsulotlari sifatini va umumiy ishlab chiqarish 
samaradorligini oshirishga xizmat qiladi.

Prognoz natijalari barcha hududlarda chorvachilik mahsulotlari ishlab chiqarish hajmining izchil o‘sishini 
ko‘rsatadi. 2025-yildan boshlab umumiy respublika miqyosida ishlab chiqarish hajmi 210 500 mlrd so‘mdan 
2030-yilda 322,5 trln so‘mgacha yetishi kutilmoqda. Moliyalashtirishni 15 % oshirish ssenariysi esa ishlab 
chiqarish hajmini sezilarli darajada oshiradi va hududiy tafovutlarni kamaytiradi. Shu bilan birga, Student t va 
Fisher F mezonlari yordamida model ishonchliligi tasdiqlandi, qoldiqlar oq shovqin xususiyatiga ega bo‘lib, 
prognozlar statistik jihatdan ishonchli ekanligini ko‘rsatadi. Bu natijalar uy xo‘jaliklarini moliyaviy qo‘llab-
quvvatlash chorvachilik mahsulotlari ishlab chiqarishining barqaror rivojlanishida strategik ahamiyatga ega 
ekanligini ilmiy jihatdan tasdiqlaydi.

Tadqiqot asosida quydagi takliflar ishlab chiqildi:
Uy xo‘jaliklarini moliyaviy qo‘llab-quvvatlashni kengaytirish, imtiyozli kreditlar, subsidiyalar va lizing 

mexanizmlarini joriy etish chorvachilik mahsulotlari ishlab chiqarish hajmini oshirishda hal qiluvchi rol o‘ynaydi. 
Veterinariya xizmatlarini rivojlantirish, chorva sog‘lig‘i va mahsuldorligini oshirish hamda monitoring tizimini 
takomillashtirish chorvachilik sohasining samaradorligini oshirishga yordam beradi. Uy xo‘jaliklarida naslli 
chorva sonini oshirish va zamonaviy texnologiyalarni joriy etish mahsuldorlikni oshirishda muhim hisoblanadi. 
Shuningdek, uy xo‘jaliklarida chorvachilik bilan shug‘ullanuvchi aholining malakasini oshirish, trening va 
seminarlar orqali bilim darajasini oshirish tavsiya etiladi. Hududiy tafovutlarni kamaytirish maqsadida moliyaviy 
resurslarni chorvachilikka ixtisoslashgan viloyatlar va ishlab chiqarish sur’ati past bo‘lgan hududlarga samarali 
taqsimlash zarur. Yakuniy ravishda, uy xo‘jaliklarida chorvachilik mahsulotlarini ishlab chiqarishni doimiy 
monitoring qilish, ARIMA va boshqa ekonometrik modellar yordamida prognozlash tizimini rivojlantirish tavsiya 
etiladi.

Materiallar va reklamalar pullik asosda chop etiladi. 
El.Pochta: sq143235@gmail.com

Tel.: 93 718 40 07

Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

